REZIME RADA


Osnovni cilj u ovom istraživanju bio je utvrditi strukturu rehabilitiranih pacijenata na Audiološkom odjelu pri Klinici za bolesti uha, nosa i grla, UKC u Tuzli, u periodu od tri godine (2006, 2007, 2008), te utvrditi 
dobnu i spolnu strukturu pacijenata sa artikulacijskim poremećajima,koji su dolazili na logopedski pregled.

Rad predstavlja retrospektivnu studiju za koju su istraživanja obavljena u periodu od januara 2006 do decembra 2008 godine.  Podaci  za ovo istraživanje dobiveni su  analizom logopedske dokumentacije.

U dijagnostičkoj proceduri utvrđivanja vrste i oblika artikulacijskog poremećaja na Audiološkom odjelu pri Klinici za bolesti uha, nosa i grla, korišten je Test artikulacije (Vuletić 1990).

Istraživanje je pokazalo da u pogledu strukture pacijenata koji su dolazili na rehabilitaciju ili logopedske preglede u periodu od 2006. do 2008. godine da je urađeno najviše akustičkih analiza glasa pacijenata. Nakon toga slijede rehabilitirani pacijenti sa afazijom, disfonijom, artikulacijskim poremećajima, oštećenjem sluha, posebnim jezičkim poteškoćama, mucanjem, kohlearnim implantom i laringektomirani pacijenti.

Hronološka dob pacijenata koji su dolazili na logopedski tretman se kretala od 5 do 19 godina. Najveći broj pacijenata sa artikulacijskim poremećajima je bio nižeg osnovnoškolskog uzrasta, od šest do deset godina. Kod pacijenata sa artikulacijskim poremećajima od oblika poremećaja izgovora  dominirala je distorzija glasova, kako kao samostalan oblik nepravilnog izgovora, tako i u kombinaciji sa supstititucijom.

  Od ukupno 46 pacijenata muškog spola, više od polovine je imalo, u svom izgovoru, oblike nepravilnog izgovora glasova u vidu kombinacije distorzija-supstitucija, a od oblika poremećaja artikulacije kod pacijenata nije bila prisutna omisija. Pacijenti sa artikulacijskim poremećajima najčešće su imali kombinovane vrste artikulacijskih poremećaja. Kombinacija sigmatizam - lambdacizam - rotacizam je bila najzastupljenija i muški i ženski pacijenti su u najvećem broju slučajeva imali kombinovanu vrstu artikulacijskog poremećaja sigmatizam - lambdacizam - rotacizam. Najveći raspon u broju logopedskih seansi potrebnih za korekciju artikulacijskih poremećaja je u slučajevima gdje je u izgovoru prisutna supstitucija glasa. Prosječan najveći broj logopedskih seansi bio je potreban za korekciju kombinovanih oblika poremećaja artikulacije (distorzija-supstitucija-omisija).

